
Më 1 shtator nuk ka nisur viti i ri shkollor 2022/2023 në
Kosovë pavarësisht se Ministria e Arsimit, e Shkencës, e
Teknologjisë dhe e Inovacionit ka deklaruar se janë bërë të
gjitha përgatitjet për një gjë të tillë. Nga 25 gushti
mësimdhënësit, edukatorët në kopshte publike, punëtorët

e administratës publike, shërbyesit civilë në institucionet
lokale dhe qendrore të Kosovës janë në grevë. Kërkesa
kryesore e sindikatave të këtyre punëtorëve, drejtuar
Qeverisë së Kosovës, është ndarja e 100 eurove për
punëtorët derisa të hyjë në fuqi Projektligji për Paga 

KOSOVA DHE SERBIA FILLOJNË 
ZBATIMIN E MARRËVESHJES PËR
DOKUMENTET E IDENTIFIKIMIT 

MË 1 SHTATOR NUK FILLON VITI I RI SHKOLLOR 2022/2023

PRISHTINË, 1 SHTATOR -  Ministria e
Mbrojtjes e Serbisë ka njoftuar se
forcat e armatosura serbe po
zhvillojnë një stërvitje ushtarake
në Zonën e Sigurisë Tokësore, që
gjendet përgjatë kufirit me
Kosovën. “Stërvitja po kryhet me
qëllim të mbajtjes së një shkalle të
lartë të gatishmërisë luftarake të
njësive të angazhuara dhe aftësisë
së tyre për të reaguar shpejt në rast
nevoje, si dhe për të garantuar
paqen dhe sigurinë përgjatë vijës
administrative në Kosovë dhe
Metohi”, tha Ministria serbe e
Mbrojtjes më 31 gusht.
Siç thuhet në njoftim, vëmendje e
posaçme do t’u kushtohet
“stërvitjeve të veprimeve luftarake
në rast të ndonjë sulmi ndaj
njësisë, si dhe taktikave, teknikave
dhe procedurave që përdoren për
të parandaluar kalime të
paligjshme, aktivitete të grupeve
ekstremiste dhe krimin e
organizuar”.
Po ashtu, Ministria e Mbrojtjes e
Serbisë ka njoftuar se forcat e
armatosura serbe, të dislokuara
në Zonën e Sigurisë Tokësore,
kryejnë stërvitje gjatë gjithë vitit si
para dislokimit, por edhe për
zbatimin e detyrave që kanë në

këtë zonë.
Kjo, sipas autoriteteve serbe të
mbrojtjes, “siguron një nivel të
lartë të aftësisë për t’iu përgjigjur
të gjitha sfidave, rreziqeve dhe
kërcënimeve që bien në fushën e
përgjegjësisë së tyre”.
Këto stërvitje po zhvillohen në
kohën kur nga 1 shtatori Serbia
për herë të parë pas 11 vjetësh
nuk do të lëshojë dokumente
hyrje/daljeje për qytetarët e
Kosovës, por do të lejojë që t’i
përdorin letërnjoftimet e tyre.
Njësoj do të veprojë edhe Kosova
për shtetasit e Serbisë.
Për këtë marrëveshje palët u
morën vesh më 27 gusht pas
ndërmjetësimit të diplomatëve
nga Shtetet e Bashkuara dhe
Bashkimi Evropian.
Heqja e dokumenteve për
hyrje/dalje pasoi përshkallëzimin
e tensioneve midis dy shteteve,
pasi serbët lokalë në veri ngritën
barrikada për t’i kundërshtuar
vendimet e Qeverisë së Kosovës
për këto dokumente, por edhe
për riregjistrimin e makinave.
Më 1 shtator, po ashtu, nis afati
dymujor për riregjistrimin e
makinave që qarkullojnë në veri të
Kosovës e që lëshohen nga Serbia.

Serbia i stërvitë ushtarët 
përgjatë kufirit me Kosovën

BERLIN, 1 SHTATOR - Qeveria e
Gjermanisë do të miratojë së
shpejti një pako të tretë ndihmash
për lehtësimin e qytetarëve nga
kriza aktuale. “Jemi duke punuar
për një konstrukt të ri lehtësimesh
të mëdha”, ka thënë kancelari
Scholz para gazetarëve në
Brandenburg, në Kështjellën
Meseberg, ku ishte zhvilluar
takimi këshillues mes tri partive të
koalicionit.
Ministri i Financave, Christian
Lindner, i partisë liberale FDP, e
quajti një “pako të fuqishme” dhe
gjithëpërfshirëse. Ai ka thënë se do

të ketë mbështetje financiare për
të disfavorizuarit. Por ministri
shtoi se pakoja do të përmbajë
edhe mekanizma që shmangin
spekulimet me çmimet e
energjisë.
Me gjithë pyetjet e gazetarëve, as
Lindner, as Scholz e as ministri i
Energjisë Habeck, nga partia e të
gjelbërve, nuk dhanë hollësi për
masat që do të përmbajë pakoja e
tretë. Ajo pritet të miratohet nga
mesi i shtatorit. Nuk dihet as edhe
se a do të përfshihet sërish bileta
mujore e transportit publik prej
vetëm 9 eurosh. 

Ministri federal i Financave,
Christian Lindner, ka thënë se po
shqyrton aktualisht mundësinë e
financimit të një bilete të tillë me
çmim të reduktuar, por kërkoi që
një pjesë e biletës të financohej
edhe nga landet.
Më 1 shtator skadon edhe
subvencionimi i çmimit të
karburantit. 
Qytetarët do të lehtësohen me një
ndihmë financiare me nga 300
euro për çdo person që është në
marrëdhënie pune, duke përfshirë
edhe punët si studentë ose punët
me orar minimal (minijob).

Qeveria gjermane po përgatit 
një paketë të tretë lehtësuese

MOSKË, 1 SHTATOR - Presidenti rus
Vladimir Putin nuk do të marrë
pjesë në varrimin e ish-liderit
sovjetik Mikhail Gorbachev për
shkak të agjendës së ngjeshur, tha
Kremlini më 1 shtator. “Ceremonia
lamtumirëse dhe varrimi do të
mbahen më 3 shtator por,
fatkeqësisht, agjenda e ngjeshur
nuk e lejon presidentin që të marrë
pjesë”, u tha gazetarëve zëdhënësi i
Kremlinit, Dmitry Peskov.
Peskovi tha se Putini ka bërë
nderimet e tij për Gorbachevin në
spital, ku ai vdiq të martën në
moshën 91-vjeçare.

Në televizionin shtetëror rus u
shfaqën pamje të Putinit duke
vendosur një buqetë me trëndafila
pranë arkivolit të Gorbachevit. 
Më pas, presidenti rus mbajti një
minutë heshtje.
Ceremonia e varrimit të
Gorbachevit do të mbahet të
shtunën në Sallën e Kolonave në
Moskë, që historikisht është
përdorur për ceremoni mortore të
zyrtarëve të lartë, përfshirë edhe të
Joseph Stalin më 1953.
Pas ceremonisë, trupi i pajetë i
Gorbachevit do të varroset në
varrezën Novodeviçi në Moskë,

pranë varrit të gruas së tij, Raisa, e
cila vdiq më 1999.
Peskov tha se do të ketë “elemente
të funeralit shtetëror” për
Gorbachevin, përfshirë edhe
Gardën e Nderit. Sipas tij,
ceremonia mortore do të
organizohet me ndihmën e shtetit.
Gorbachev më 1985 mori
udhëheqjen e Bashkimit Sivjetik
dhe ishte i njohur për afrimin e tij
me Perëndimin. Ai ishte bërë
sekretar i përgjithshëm i Partisë
Komuniste Sovjetike dhe de fakto
lider i vendit në moshën 54-
vjeçare.

Putini nuk do të marrë pjesë 
në varrimin e Gorbachevit

PRISHTINË, 1 SHTATOR - Nga 1
shtatori qytetarët e Kosovës dhe
Serbisë po e kalojnë kufirin
ndërmjet dy vendeve me
dokumente identifikimi, sipas
marrëveshjes arritur më 27 gusht,
me të cilin autoritetet serbe i
dhanë fund lëshimit të
dokumenteve për hyrje-dalje për
shtetasit e Kosovës pas rreth 11
vjetësh, ndërsa Kosova hoqi dorë
nga zbatimi i masave të ndërsjella
për këtë çështje.
Autoritetet serbe kane vendosur
njoftime në vendkalimet kufitare
në të cilat thuhet se mundësimi i
kalimit të kufirit me dokumente të
identifikimit të lëshuara nga
Kosova bëhet “për arsye
krejtësisht praktike”, që liria e
lëvizjes të bëhet më e lehtë,
bazuar në marrëveshjen për
lëvizje të lirë, por kjo nuk e
paragjykon statusin politik të
Kosovës. 
Dakordimi i së shtunës, më 27
gusht, pasoi një periudhë
përpjekjesh diplomatike
amerikane dhe evropiane për t’i
shmangur tensionet në terren që
shpërthyen më 31 korrik pas
reagimeve serbe ndaj vendimit të
qeverisë qendrore në Prishtinë që
dokumentet e identifikimit dhe
targat e makinave të lëshuara nga
Serbia të mos vlejnë në territorin e
Kosovës, një veprim që zbatohet
nga Beogradi për qytetarët e
Kosovës që udhëtojnë nëpër Serbi
tash e rreth 11 vjet me radhë. 
Qeveria e Kosovës me kërkesën
amerikane vendosi ta shtyjë
zbatimin e vendimeve deri më 1
shtator.
Nga sot rrjedh afati prej dy muajsh
për konvertimin e targave të

makinave për qytetarët serbë që
përdorin targa të lëshuara nga
Serbia me akronimet e qyteteve të
Kosovës të kohës së Jugosllavisë.
Me vendimin e qeverisë
përdoruesit e këtyre targave duhet
t’i kthejnë në ato të Republikës së
Kosovës RKS.
Kryeministri i Kosovës, Albin
Kurti, u bëri thirrje të enjten
qytetarëve serbë në Kosovë që të
shfrytëzojnë këtë periudhë për
konvertimin e targave. “Targat e
lëshuara nga Serbia PR, KM, PZ,
GL, UR dhe PE janë trashëgimi e
(Slobodan) Millosheviqit. Kjo
trashëgimi është barrë që nuk do
të duhej ta mbani ju. Përveç kësaj,
ajo po synon t’ju mbajë në të
kaluarën dhe të izoluar.
Konvertimi në targa RKS eliminon

këtë barrë dhe ju siguron lëvizje të
lirë, të papenguar dhe pa
paragjykime në gjithë territorin e
Republikës së Kosovës”, ka thënë
kryeministri Kurti në një
videomesazh në gjuhën serbe.
Vendimi kundërshtohet nga
Beogradi. Presidenti i Serbisë,
Aleksandër Vuçiq, tha të dielën se
Serbia arriti më të mirën e
mundshme nga marrëveshja me
Prishtinën për dokumentet e
identifikimit. Duke i komentuar
paralajmërimet e kryeministrit
Kurti lidhur me targat e makinave,
tha se “ai dëshiron konflikte dhe
probleme të vazhdueshme”.
Një përpjekje në shtatorin e vitit të
kaluar për nxitjen e serbëve të
Kosovës që t’i konvertojnë targat e
makinave nxiti protesta në veri,

ndërsa bisedimet e
ndërmjetësuara nga Bashkimi
Evropian dështuan të sigurojnë
një zgjidhje.
Tensionet u ringritën më 31 korrik
pasi Qeveria e Kosovës njoftoi se
vendimi për targat do të hyjë në
fuqi më 1 shtator. Grupe
protestuesish serbë bllokuan
rrugët kryesore duke
kundërshtuar vendimin. Qeveria
e Kosovës vendosi shtyrjen e
zbatimit të vendimit për dy muaj,
me kërkesën e diplomacisë
perëndimore dhe bllokadat u
larguan nën vëzhgimin e trupave
paqeruajtëse të NATO-s, që
paralajmëruan se do të ndërhyjnë
nëse “rrezikohet
qëndrueshmëria”.
Bashkimi Evropian shpreson që

palët do të arrijnë një pajtim rreth
targave të makinave sipas
marrëveshjeve të arritura më parë
në bisedimet në Bruksel, të cilat
synojnë të sigurojnë një
marrëveshje për normalizimin e
marrëdhënieve ndërmjet dy
vendeve, që është kusht për
integrimet evropiane.
Kosova shpalli pavarësinë e saj në
shkurt të vitit 2008 me
mbështetjen e Shteteve të
Bashkuara dhe shumicës së
vendeve perëndimore, por
kundërshtohet nga Serbia e cila
llogaritë në përkrahjen e Moskës
dhe Pekinit. 
Serbia është vendi i vetëm
evropian që nuk i ka vënë
sanksione Rusisë për agresionin e
saj në Ukrainë.

Kosova dhe Serbia fillojnë zbatimin e
marrëveshjes për dokumentet e identifikimit

Faton DËRMAKU

GJAKOVË, 1 SHTATOR - Kryeministri
Albin Kurti, së bashku me
ministren e Arsimit dhe Sportit të
Shqipërisë, Evis Kushi dhe
ministren e Arsimit, Shkencës,
Teknologjisë dhe Inovacionit të
Kosovës, Arbërie Nagavci, kanë

përuruar të enjten në Gjakovë
Abetaren e përbashkët dhe
unike.
Tani e tutje fëmijët anembanë
viseve të banuara me shqiptarë
do t’i mësojnë 36 shkronjat e
alfabetit shqip me të njëjtën
abetare. “Në ditë si këto duhet
kujtuar puna e sakrifica e të gjithë
atdhetarëve, intelektualëve të

pathyeshëm, albanologëve të
pakompromis, studiuesve,
mësimdhënësve e kontribuuesve
të parezervë, grave e burrave, që
në kohët më të vështira e ruajtën
gjuhën tonë shqipe, pasurinë
tonë të përbashkët. Jam i lumtur
që sot kemi në duar këtë abetare,
për të cilën u zotuam me
marrëveshjen nga mbledhja e

përbashkët e dy qeverive tona në
nëntor të vitit të kaluar”, ka
theksuar kryeministri Kurti, duke
shtuar se udha e shkronjave që
na ka sjellë deri këtu ka qenë e
gjatë dhe e vështirë. “U qoftë e
mbarë rruga e diturisë, e ky vit i ri
shkollor, të gjithë nxënësve e
nxënëseve, që do të mësojnë nga
ky libër”, ka thënë Kurti.

Ai ka shtuar se Qeveria e Kosovës
po punon në mbështetje të
shqiptarëve kudo që janë, e këtë
po e bëjnë në bashkërendim me
Qeverinë e Shqipërisë. “Sepse
vetëm bashkë, krah për krah me
njëri-tjetrin, mund t’i shtyjmë
përpara interesat tona për
zhvillim e përparim në çdo
fushë”, ka deklaruar Kurti.

Përurohet Abetarja e përbashkët 
Kosovë - Shqipëri 

Prishtinë, 1 shtator - Për shkak të
grevës, në Kosovë më 1 shtator
nuk ka nisur viti i ri shkollor
2022/2023 pavarësisht se
Ministria e Arsimit, e Shkencës, e
Teknologjisë dhe e Inovacionit ka
deklaruar se janë bërë të gjitha
përgatitjet për një gjë të tillë. Në
grevë, përveç punëtorëve të
arsimit, janë edhe shërbyesit civilë
në institucionet lokale dhe
qendrore të Kosovës që nga 25
gushti. 
Kërkesa kryesore e sindikatave të
këtyre punëtorëve drejtuar
Qeverisë së Kosovës është ndarja e
100 eurove për punëtorët derisa të
hyjë në fuqi Projektligji për Paga.
Më 1 shtator përfaqësuesit e
Këshillit Grevist të Bashkimit të
Sindikatave të Pavarura të Kosovës
(BSPK) kanë vizituar disa shkolla
të cilat janë në grevë.
Kryetari i Sindikatës së Bashkuar
të Arsimit në Kosovë (SBAShK),

Rrahman Jasharaj, në një
konferencë për medie ka thënë se
greva është duke vazhduar në
institucionet arsimore. “Ne nuk do
të lëvizim asnjë milimetër, greva
do të përfundojë kur thoni ju
[mësimdhënës]. Greva do të
përfundojë kur qeveria do t’i
plotësojë kërkesat tona”, ka
deklaruar Jasharaj.
Ai ka bërë me dije se kanë
dorëzuar kallëzim penal në
Prokurorinë Themelore në
Prishtinë kundër ministrit të
Financave, Hekuran Murati.
Kallëzimi është ngritur për shkak
se Murati ka marrë vendim t’i
ndalojë pagat për punëtorët që
janë në grevë që nga 25 gushti.
Më 31 gusht Murati bëri me dije se
autoritetet kompetente kanë bërë
ekzekutim të pjesshëm të pagave
për muajin gusht për shkak se nuk
është përditësuar me kohë lista e
personelit që ka punuar deri në
fund të muajit. Ai ka thënë se ky
përditësim i listës së pagave është
i nevojshëm pas grevës që kanë

nisur sindikalistët.
Kurti: Nuk mund të

paguhen njerëzit për
punën që nuk e bëjnë

Kryeministri i Kosovës, Albin
Kurti, ka thënë të enjten se
sindikalistët që janë në grevë nuk
mund të paguhen “për punën që
nuk e bëjnë”. Gjatë një ngjarjeje në
Gjakovë, në ditën e përurimit të
abetares së përbashkët Kosovë -
Shqipëri, Kurti ka folur për grevën
e punonjësve të arsimit dhe të
shërbyesve civilë në institucionet
lokale dhe qendrore të Kosovës, të
cilët janë në grevë nga 25 gushti.
“Njerëzit duhet të paguhen për
punën që e bëjnë sipas meritës.
Nuk duhet të paguhen për
mospunë. Kjo është jo vetëm një
çështje e ligjit, jo e qeverisë, por
është një çështje e arsyes të
shëndoshë njerëzore. Secili prej
nesh jemi punëtorë, nuk jemi
pronarë, paguhemi për punën”, ka
thënë Kurti.

Reagimi i Kurtit vjen një ditë pas
njoftimit të bërë nga ministri i
Financave, Hekuran Murati, që
tha se autoritetet kompetente
kanë bërë ekzekutim të pjesshëm
të pagave për muajin gusht, për
arsye se nuk është përditësuar me
kohë lista e personelit që ka
punuar deri në fund të muajit.

BSPK-ja: Ndërhyrja 
e qeverisë në rrjedhën e

grevës është joligjore,
grevistët janë
të vendosur

Bashkimi i Sindikatave të
Pavarura të Kosovës (BSPK) ka
njoftuar se greva e përgjithshme
është duke u zhvilluar dhe është
shtrirë në të gjitha nivelet e
shkollave dhe në administratat
komunale në gjithë vendin, pa
probleme e plotësisht sipas
rregullave dhe normave ligjore.
Sipas një njoftimi për medie,
thuhet se të punësuarit grevistë
janë edhe më të vendosur në të
drejtën e tyre e sidomos pas
kërcënimeve aspak të mira dhe
rrënuese për demokracinë.
“Ndërhyrja e partnerit social -
qeverisë - në rrjedhën e grevës
është joligjore dhe këtë do të
duhej ta dijë mirë partneri ynë
social - qeveria. Është ligji ai që të

punësuarit grevist ia jep këtë të
drejtë e cila nuk duhet t’i cenohet
e as që mund t’i cenohet dhe as t’i
merret nga askush, aq më pak nga
partneri ynë social - qeveria, e cila
e ka për detyrë t’i mbrojë dhe t’u
dalë krah veprimeve ligjore duke e
krijuar mjedisin e duhur dhe të
shëndetshëm për funksionimin
normal e ligjor të shoqërisë.
Tërheqja nga greva nuk do të
ndodhë e as që mund të ndodhë,
se është joligjore dhe Ligji për
Grevën e detyron të punësuarin të
bëhet grevist e të hidhet në grevë”,
theksohet në njoftimin e BSPK-së,
duke shtuar se është ligji ai i cili të
punësuarin e detyron të përdorë
dhe të organizojë grevën si mjetin
e fundit të presionit sindikal sa
herë që dështojnë të gjitha
përpjekjet për zgjidhjen e
konfliktit me mjete të tjera ligjore.
“Dhe të punësuarit grevistë i
shtjerrën të gjitha mjetet e
presionit sindikal dhe gjatë këtij
rrugëtimi edhe u shpërfillën dhe
nuk u morën e nuk u pranuan
seriozisht kërkesat e tyre të
arsyeshme e ligjore. Dhe po ligji
është ai që mund t’i thërrasë në
tërheqje të punësuarit grevistë,
dhe kjo arrihet vetëm atëherë kur
partnerët socialë, këtë rast
Qeveria dhe Bashkimi i
Sindikatave të Pavarura të
Kosovës, ulen në tavolinën e
dialogut social dhe e gjejnë

Vazhdon greva në arsim, 
qeveria nuk i tumir kërkesat 

e mësimdhënësve

E PREMTE, 2 SHTATOR 2022

Më 1 shtator nuk ka nisur viti i ri shkollor 2022/2023 në Kosovë pavarësisht se
Ministria e Arsimit, e Shkencës, e Teknologjisë dhe e Inovacionit ka deklaruar
se janë bërë të gjitha përgatitjet për një gjë të tillë. Nga 25 gushti
mësimdhënësit, edukatorët në kopshte publike, punëtorët e administratës
publike, shërbyesit civilë në institucionet lokale dhe qendrore të Kosovës janë
në grevë. Kërkesa kryesore e sindikatave të këtyre punëtorëve, drejtuar
Qeverisë së Kosovës, është ndarja e 100 eurove për punëtorët derisa të hyjë në
fuqi Projektligji për Paga

MË 1 SHTATOR NUK FILLON VITI I RI SHKOLLOR 2022/2023

Panairi i “Open Balkan” në Beograd, 
Rama: Kemi humbur shumë kohë duke

treguar kush është i pari
BEOGRAD, 1 SHTATOR - Kryeministri
i Shqipërisë, Edi Rama, gjatë
Panairit të Verës të mbajtur në
Beograd në kuadër të “Open
Balkan”, tha se vendet e Ballkanit
Perëndimor duhet të
bashkëpunojnë dhe jo të jenë
armiq me njëri-tjetrin siç ka
ndodhur prej shekujsh. 
Ai ka theksuar se “Open Balkan”
është shumë më tepër sesa
ekonomi, tregti apo politikë, duke
theksuar se në thelb është një
projekt paqeje e bashkëjetese,
duke e quajtur Ballkanin një  lagje
të vogël në mes të Evropës.
Rama ka thënë se kjo nismë është
për t’u ardhur në ndihmë të gjithë

qytetarëve apo tregtarëve, duke
shkëmbyer produkte dhe
zgjeruar prodhimin. “Kemi
humbur shumë kohë duke u
përpjekur t’i tregojmë njëri-tjetrit
se kush është i pari, ndërkohë që
një gjë e kemi mësuar të gjithë, që
asnjë prej nesh nuk do të shkojë
diku tjetër, të gjitha vendet tona
janë këtu për të qëndruar edhe
pas nesh, edhe shumë e shumë
vite pas nesh dhe zgjedhja jonë
është shumë e thjeshtë, si të
qëndrojmë këtu në këtë vend
duke qenë të gjithë në të njëjtën
lagje të Evropës, duke u përpjekur
ta bëjmë më të gëzueshme, më të
jetueshme apo paqësore, apo

duke hedhur gurë mbi tjegullat e
njëri-tjetrit, duke i vënë flakën
njëri-tjetrit siç kemi bërë prej
shumë vitesh e shekujsh”, ka
thënë Rama, duke shtuar se edhe
këtu në këtë panair të nivelit të
lartë evropian, është e qartë që
është më mirë kështu së bashku.
“Sot duke vizituar këtë panair ku,
përveç prodhuesve nga Serbia,
Maqedonia e Veriut, janë edhe
nga shumë vende të tjera, me
shumë famë për prodhimin e
verës, u kemi dhënë mundësi që
jo vetëm të shkëmbejnë produkte
apo zgjeruar prodhimin, u kemi
mundësuar që tregtarëve të verës
një treg të përbashkët, të cilëve do

t’u duhej një kohë e madhe. Këtu
janë 22 prodhues nga Shqipëria,
ndërsa në Shqipëri çdo vit rritet
me 10 për qind sipërfaqja e
vreshtave. Synojmë ta zhvillojmë
në mënyrë të përvitshme duke e
spostuar nga njëri kryeqytet në
tjetrin”, ka deklaruar Rama. 
Ai ka thënë se duhet çuar përpara
këtë nismë që, sipas tij, u takon të
gjithë atyre që transportojnë,
ofrojnë shërbime dhe që
zhvillojnë industrinë. “Ballkani i
hapur është shumë më tepër sesa
ekonomi, tregti dhe politikë. Pra
është një projekt paqeje dhe
bashkëjetese. Kjo lagje e vogël në
mes të Evropës të mos vuajë më

shumë, por të bëhet vizion i të
ardhmes për rininë tonë”, ka
thënë Rama.
Prodhuesit e verërave në Ballkan u
bënë bashkë për herë të parë gjatë
ceremonisë së hapjes së Panairit
të Verërave të mbajtur në Beograd
në kuadër të “Open Balkan”.
Në këtë panair morën pjesë
kryeministri i Shqipërisë, Edi
Rama, presidenti i Serbisë,
Aleksandër Vuçiq, kryeministri i
Malit të Zi, Dritan Abazoviq dhe
kryeministri i Maqedonisë së
Veriut, Dimitar Kovaqevski.
Gjithashtu, të pranishëm ishin
edhe ministrat e katër kabineteve
qeveritare.

zgjidhjen e duhur dhe rrugën e
duhur për plotësimin e kërkesave
të të punësuarve grevistë”, është
thënë në njoftimin e BSPK-së.
Më tutje, BSPK-ja ka theksuar se si
gjithherë edhe tash është në pritje
të hapjes së dialogut të mirëfilltë
social midis Partnerëve Socialë
ashtu si e do rregulli dhe si e thotë
ligji.

PDK-ja: Qeveria Kurti i
mbylli shkollat për fëmijët

Partia Demokratike e Kosovës në
një konferencë për medie ka
reaguar ashpër ndaj vendimit të
qeverisë Kurti për t’i lënë nxënësit
pa mësim dhe mësimdhënësit e
shërbyesit civilë pa paga. 
Deputetja e PDK-së, Eliza Hoxha,

ka thënë se kryeministri Kurti, i cili
dikur premtonte kthimin e trurit
në Kosovë, sot po merr vendime
pa tru, duke u shpallur luftë
mësimdhënësve, sepse ai nuk do
dialog social, por nënshtrim.
“Albin Kurti, Hekuran Murati dhe
Arbërie Nagavci sot i kanë lënë
fëmijët e Kosovës pa shkuar në
shkollë. Sot ishte dashur të ishte
ditë feste në gjithë Kosovën, e
sidomos për fëmijët që nisin
klasën e parë e që shkëlqimin e
syve të tyre sot nuk e panë as
prindërit e tyre. Sepse Albin Kurti
që dikur premtonte kthimin e
trurit në Kosovë, sot po merr
vendime pa tru. Albin Kurti u ka
shpallur luftë mësimdhënësve
duke i lënë pa paga sepse janë në
grevë dhe duke e prekur kështu në
themel mirëqenien e tyre edhe

ashtu solide e të rënduar”, ka thënë
ajo.
Hoxha ka theksuar se
mësimdhënësit e Kosovës sot
është dashur t’i kenë pagat edhe
ashtu të pamjaftueshme në llogari
për t’i mbuluar kreditë dhe
shpenzimet elementare të
mbijetesës, por ata po injorohen
totalisht nga qeveria. “Pra, si ka
mundësi që fokusi i kësaj qeverie
është vetëm te nxënësit, ndërsa
mësimdhënësit të përjashtuar nga
harta e interesit institucional. Mbi
340 000 fëmijë sot janë jashtë
bankave shkollore. Mbi 80 00
familje e kanë mirëqenien e
rënduar për shkak të ndalesës së
pagave të anëtarëve të tyre. Dhe
ironia, në anën tjetër, është që
ministrja Nagavci, sot, në vend se
të ishte me mësimdhënës e

nxënës në ndonjë shkollë duke e
festuar fillimin e vitit të ri shkollor,
sot ajo promovon Abetaren e
përbashkët me Shqipërinë në një
ditë kur shkollat janë të mbyllura”,
ka thënë ajo.

Haradinaj: Ndalu sa s’të
kanë ndalë, o Albin Kurti!

Edhe kryetari i AAK-së, Ramush
Haradinaj, ka reaguar në lidhje me
këtë situatë të krijuar. Ai i është
drejtuar kryeministrit Kurti që të
ndalet sa nuk e kanë ndalur.
“Ndalu sa s’të kanë ndalë, o Albin
Kurti! Ku je tuj dashtë me e çu këtë
vend, o Albin Kurti?! A je tu e pa që
je duke e shkatërru me themel!?
Me çfarë të drejte ia ndalë pagat
personelit arsimor? Me cilin ligj a

me cilën kushtetutë? Kush janë ata
sejmenë trima që i kërcënojnë e i
shantazhojnë mësuesit!? Kush ta
ka dhanë atë të drejtë që në pikë të
verës me e lanë popullin në terr!
Pse e ke pengu ndërtimin e
Kosovës së Re? Pse nuk i ke hap
rrugë gazit për energji? Pse po i
mban paret e popullit në arkën e
shtetit e nuk po i rrit rrogat. A ta ka
thanë dikush se njerëzit kanë fillu
të vuajnë edhe për bukë?”, ka
shkruar Haradinaj në “Facebook”. 
Lideri i AAK-së ka thënë se ky vend
nuk është pronë e Kurtit. “Ti ke
marrë votë me qeverisë vendin e jo
me shkatërru atë. Hiq dorë nga kjo
mënyrë e qeverisjes sa nuk është
bërë vonë. Ktheju popullit, sepse
po t’u kthy ai ty, do të përfundosh
me turp. Ndalu vetë e mos lejo të të
ndalin!”, ka shkruar Haradinaj.

GJAKOVË, 1 SHTATOR -
Prokuroria Themelore në
Gjakovë gjatë muajit gusht
2022 ka ngritur 20 aktakuza
kundër 20 personave për
veprën penale “Dhuna në

familje”.
Po gjatë këtij muaji prokuroria
ka bërë kërkesë për caktimin e
masës së paraburgimit ndaj
katërmbëdhjetë personave të
dyshuar si kryerës të kësaj

vepre penale, të cilat janë
aprovuar nga gjykata
kompetente. Ata gjenden në
paraburgim dhe ndaj tyre
është duke u zhvilluar
procedura hetimore.

Prokuroria Themelore në
Gjakovë është e angazhuar t’i
kryejë me seriozitet të lartë të
gjitha rastet, me prioritet të
veçantë ato që kanë të bëjnë
me dhunën në familje.

Prokuroria Themelore në Gjakovë gjatë muajit gusht ka ngritur 20 aktakuza 

PRISHTINË, 1 SHTATOR - Është
bërë një hap para drejt
përcaktimit të metodologjisë
për ruajtjen, zhvillimin dhe
promovimin e Qendrës
Historike të Prishtinës. 
Grupi kryesor i punës ka
diskutuar metodologjinë për
studimin e fizibilitetit për
Qendrën Historike të
Prishtinës të propozuar nga
eksperti italian i trashëgimisë
kulturore, përfshirë aktivitetet e
planifikuara në zbatim të saj
dhe koordinimin për punën e
përbashkët përpara.
Duke përfshirë të gjithë
hisedarët dhe aktorët
relevantë, fizibiliteti dhe plani i
menaxhimit do ta përcaktojnë
ruajtjen, mbrojtjen, zhvillimin
dhe promovimin e Qendrës
Historike të Prishtinës, një
zonë me vlerë të trashëgimisë
për gjeneratat e tashme dhe të
ardhshme. 
Ky studim do t’i analizojë
fuqitë e ndryshimit nga
aspektet kulturore, mjedisore
dhe socio-ekonomike dhe do
ta mundësojë mbrojtjen,
përmirësimin dhe zhvillimin e
koordinuar. Plani do t’i
identifikojë qëllimet
afatshkurtra, afatmesme dhe
afatgjata për mbrojtjen dhe
zhvillimin e qendrës dhe do të
zhvillojë strategji dhe veprime
inovative, gjithnjë duke u

bazuar në legjislaturën lokale e
ndërkombëtare si dhe
konventat dhe praktikat më të
mira botërore.  

Ky projekt financohet nga
Ministria e Kulturës, Rinisë dhe
Sportit dhe zbatohet nga UN-
Habitat-i në Kosovë përmes

Programit për Zhvillim
Gjithëpërfshirës të financuar
nga Qeveria e Suedisë dhe
synon ta integrojë

trashëgiminë kulturore në
planifikimin hapësinor për
zhvillim të qëndrueshëm, të
gjelbër dhe gjithëpërfshirës.

Një hap para drejt përcaktimit të metodologjisë 
për zhvillimin e Qendrës Historike të Prishtinës

MALISHEVË, 1 SHTATOR - Kanë
filluar punimet për asfaltimin
e disa rrugëve në fshatin
Temeqinë të komunës së
Malishevës. Punimet në këto
rrugë të fshatit Temeqinë i ka
parë nga afër edhe drejtori i
Drejtorisë së Urbanizmit,
Avdi Morina, ku është takuar
edhe me banorët e këtij
fshati, e të cilët i ka uruar për
rregullimin e rrugëve si dhe
është zotuar për realizimin e

të gjitha projekteve për
infrastrukturën rrugore. “Juve
banorë të Temeqinës ju uroj
për rregullimin e rrugëve dhe
ju siguroj se të gjitha
projektet infrastrukturore, e
sidomos rregullimi i rrugëve
të planifikuara, do të
realizohet, pavarësisht prej
problemeve me të cilat
përballen operatorët, për
shkak të krizës së
përgjithshme jo vetëm në

vendin tonë. Jemi duke u
angazhuar maksimalisht që të
gjitha projektet e planifikuara
t’i përfundojmë”, ka thënë
drejtori Morina.
Ai ka bërë me dije se në
Temeqinë po asfaltohen rreth
500 metra rrugë në lagjet e
fshatit, të cilat lidhen me
rrugët kryesore në fshat dhe
asfaltimi i tyre mundësohet
nga buxheti i komunës së
Malishevës.

Ka filluar asfaltimi i rrugëve në fshatin 
Temeqinë të Malishevës

PRISHTINË, 1 SHTATOR - Kryetari i
komunës së Prishtinës,
Përparim Rama, së bashku me
drejtorin Shëndetësisë, Izet
Sadiku, kanë vizituar
lokacionin për ndërtimin e

objektit të spitalit të
kryeqytetit. Ai ka thënë se
spitali i kryeqytetit po bëhet.
“Janë duke u bërë të gjitha
matjet dhe analizat e
nevojshme për ta siguruar

mbarëvajtjen e procesit.
Punimet për spitalin e
kryeqytetit janë duke ecur sipas
planit dhe presim që ndërtimi
të fillojë gjatë vitit 2023”, ka
shkruar Rama në “Facebook”.

Përparim Rama: Spitali i kryeqytetit po bëhet

SKENDERAJ, 1 SHTATOR -
Komuna e Skenderajt do të
jetë e hapur dhe
bashkëpunuese gjithherë
ndaj organizatave që e
ndihmojnë arsimin

nëpërmjet aktivitete
edukativo-arsimore, duke e
promovuar mendimin kritik
te te rinjtë. Kështu ka thënë
kryetari Fadil Nura. “Sot, me
Dren Gashin nga Teach for

Kosova, nënshkruam
marrëveshje bashkëpunimi
për projektin që do të
implementohet në shkollat
tona. Anëtarja e Kuvendit
Komunal, Sala Jashari, do t’i

koordinojë aktivitetet e
parapara të projektit, që ai të
prodhojë rezultate pozitive
te te rinjtë e Skenderajt”, ka
thënë Nura.

Komuna e Skenderajt, e hapur për bashkëpunim me organizatat që ndihmojnë arsimin

TIRANË, 1 SHTATOR - Në kryeqytetin e
Shqipërisë dhe të Maqedonisë së
Veriut, Tiranë dhe Shkup, është
kërkuar drejtësi për vajzën 11 vjeçe
e cila dyshohet se është dhunuar
nga pesë persona më 27 gusht në
Prishtinë.
Në këto dy qytete është protestuar
edhe kundër rasteve të tjera të
dhunës ndaj vajzave dhe grave. Në
protesta janë dëgjuar thirrjet “Mos
më prek”, “Vajzat janë krenaria e
një kombi”, “Ndëshko
përdhunuesit”, “Jo do të thotë Jo”,
“Zero tolerancë ndaj dhunës”,
“Pedofilët në burg të përjetshëm”,
“Vajza nuk është pronë e askujt”,
“Unë bërtitja jo”.
Në Tiranë disa janë dëgjuar duke
bërtitur “pesë burra, shtatë orë, 11
vjeç”.
Protestuesit kanë kërkuar
ndryshime ligjore për të
ndërmarrë masa të rrepta kundër
dhunuesve, por edhe për
publikimin e emrave të tyre në
opinion. “Ne kërkojmë që shtetet
t’i rrisin masat e mbrojtjes dhe
sigurisë për vajzat dhe gratë dhe
dënime më të ashpra kundër atyre
që ushtrojnë forma të ndryshme të
dhunës, legalizimin dhe
shpërndarjen e gazit lotsjellës për
vetëmbrojtje, regjistër të
pedofilëve, të respektohen
konventat ndërkombëtare, me
theks të veçantë ajo e Stambollit,
trajnim të profesionistëve që
punojnë me viktimat, rritje të
ndërgjegjësimit për format e
dhunës”, ka thënë aktivistja
Njomza Shaqiri në Shkup.
Protestuesit, gjithashtu, kërkuan
shërbime të specializuara për

vajzat dhe gratë viktima të dhunës.
“Dhuna kundër një vajze, dhuna
kundër një gruaje, është dhunë
kundër të gjitha vajzave dhe grave”,
thonë protestuesit. 
“Apelojmë parandalimin e akteve
të ngjashme në të ardhmen, duke
vetëdijesuar popullatën me
reagime të formave zyrtare dhe
jozyrtare”, ka thënë aktivistja
Agnesa Çavolli në Shkup.
Autoritetet në Kosovë kanë caktuar

masën e paraburgimit prej 1 muaji
për pesë të dyshuarit e kryerjes së
dhunimit.
Shoqëria civile dhe shumë qytetarë
kanë shprehur mllef lidhur me këtë
rast dhe më 30 e 31 gusht janë
organizuar dy protesta në Prishtinë
me kërkesa për mbrojtje të grave
dhe luftim të dhunës ndaj tyre.
Të dhënat e Policisë së Kosovës
tregojnë për dhjetëra raste të
dhunës seksuale të raportuara çdo

vit.
Sipas Rrjetit të Grave të Kosovës,
numri më i madh i viktimave të
kësaj dhune janë vajza të moshës
13 deri në 16 vjeçe.
Kodi Penal i Kosovës parasheh
dënime nga 2 deri në 15 vjet
burgim për dhunime dhe sulme të
tjera seksuale.
Raste të dhunës ndaj vajzave dhe
grave janë regjistruar edhe në
Maqedoninë e Veriut. Në regjistrin

e pedofilëve të Maqedonisë së
Veriut janë të regjistruar 294
persona të dënuar për veprën
penale “abuzim seksual të të
miturve dhe pedofili”.
Sipas Ministrisë së Punëve të
Brendshme, këtë vit janë
regjistruar dy raste të dhunës ndaj
vajzave apo vepra të kryera kundër
lirisë seksuale dhe moralit, ndërsa
në tre vjetët e fundit për këtë vepër
janë ndaluar 95 persona.

Në Tiranë dhe Shkup kërkohet drejtësi 
për 11 vjeçen e dhunuar

GJILAN, 1 SHTATOR - Komuna e
Gjilanit, në bashkëpunim me
“Shoqatën Islamic Relief Kosova”,
kanë shpërndarë të enjten çanta
dhe mjete shkollore për 320
fëmijë të familjeve me asistencë
sociale.
Kryetari i komunës, Alban
Hyseni, ka falënderuar “Shoqatën
Islamic Relief Kosova” për
mbështetjen dhe
bashkëpunimin, duke shfaqur

shpresën se ky bashkëpunim do
të vazhdojë edhe në të ardhmen.
“Është një prej zotimeve tona që
familjet me asistencë sociale, për
fëmijët e tyre, ne si komunë do t’i
mbulojmë shpenzimet me
material shkollor dhe kjo
pjesërisht po realizohet sot për
shkak se prej klasave 1-5 po bëhet
shpërndarja”, ka thënë kryetari
Hyseni.
Përfaqësuesi i “Islamic Relief

Kosova”, Lavdim Gashi, ka
deklaruar se kjo shoqatë për herë
të parë po shpërndan çanta
shkollore për fëmijët e familjeve
me asistencë sociale, pas kërkesës
së kreut të Gjilanit, Alban Hyseni.
“E kemi realizuar projektin në
bashkëfinancim me komunën e
Gjilanit. Në të ardhmen do ta
rrisim numrin në mënyrë që të
mbulohen nevojat e fëmijëve të
kësaj kategorie”, ka thënë ai.

Shpërndahen çanta e mjete shkollore 
për 320 fëmijë në Gjilan

PRISHTINË, 1 SHTATOR -
Ministria e Shëndetësisë ka
bërë me dije se në 24 orët e
fundit janë shënuar 64 raste

të reja me Covid-19. MSh-ja
ka njoftuar se është shënuar
një rast i vdekjes nga Covid-
19 në këtë periudhë

raportuese.
Po në 24 orët e fundit janë
shëruar 363 persona, ndërsa
në total numri i rasteve aktive

me Covid është 1 025. Të
vaksinuar në këtë periudhë
raportuese janë
dymbëdhjetë.

Një i vdekur dhe 64 raste të reja me Covid

PRISHTINË, 1 SHTATOR - Bordi i
Drejtorëve të Agjencisë Kosovare
të Privatizimit ka mbajtur
mbledhjen e radhës në të cilën ka
marrë vendime të rëndësishme
për procesin e privatizimit dhe të
likuidimit të ndërmarrjeve
shoqërore në përputhje me
mandatin e vet ligjor. 
Gjatë kësaj mbledhje bordi
miratoi listën e aseteve të
ndërmarrjeve shoqërore në
likuidim për vendosje në tender
publik përmes shitjes nr. 59, e cila
ka gjithsej 32 asete. Gjithashtu,

shqyrtoi dhe miratoi
transaksionet e shitjes me tender
publik për valën SHAL 57 dhe
tenderit publik për disa asete të
luajtshme të ndërmarrjeve
shoqërore.
Bordi i AKP-së ka shqyrtuar edhe
planin dinamik të punës së
Komisionit të Banesave dhe si
rezultat i shtimit të punës së
Komisionit për shitjen e
Banesave u miratuan raportet e
shitjeve për 30 banesa. 
Bordi miratoi raportin e
komisionit për shqyrtimin e

ankesave të listave të punëtorëve
për 20 për qind të katër
ndërmarrjeve shoqërore. Në këtë
takim Bordi shqyrtoi dhe aprovoi
raportin e komisionit për
vlerësimin e performancës së
menaxhmentit të AKP-së për
periudhën gusht - dhjetor 2021.
Gjatë kësaj mbledhje Bordi
pranoi raportin me kërkesat e
komunave për tërheqje të
aseteve nga shitja sipas
propozimeve të tyre për interes
publik. 
Po ashtu, Bordi i AKP-së diskutoi

për raportin mujor për
ndërmarrjen shoqërore
“Brezovica”, e cila është nën
administrimin e AKP-së.
Po ashtu, Bordi i Drejtorëve i AKP-
së shqyrtoi dhe miratoi edhe disa
rregullore të punës,  përfshirë
Rregulloren për qiradhënien e
aseteve të NSh-ve dhe
Rregulloren për përgjegjësitë e
bordit të përkohshëm dhe
drejtorit menaxhues të
ndërmarrjes Shoqërore “Inex
Sharr Planina”, Brezovicë. Në
vijim Bordi shqyrtoi dhe aprovoi

raportin gjashtëmujor për këtë vit
mbi aktivitetet e Njësisë së
Auditimit të Brendshëm.
Bordi shqyrtoi dhe miratoi edhe
kërkesën e Federatës së Futbollit
të Kosovës për
pëlqim/konfirmim për
mospengim të zhvillimit të
projektit në objektin e FFK-së.
Më tutje, Bordi miratoi raportet e
shpërndarjes për kreditorët e
ndërmarrjeve shoqërore GJI097
NSh “N.T.Sh. Tregtia” dhe
PRN078 Kombinati i Pambukut
“YUMCO”.

Bordi i AKP-së vendosi për shitjen 
e 32 aseteve të ndërmarrjeve shoqërore

ROMË, 1 SHTATOR - Inflacioni në
muajin gusht në Itali arriti në
8.4 për qind, më i larti që prej
vitit 1985. Rekord shënoi e
gjithë eurozona, ku inflacioni
shkoi në 9,1 për qind. Vetëm
për fluturimet, librat dhe
kafenë italianët do të
shpenzojnë 600 euro më
shumë se një vit më parë. Duke
filluar nga muaji shtator, kur
shumica e familjeve italiane do
të kthehen nga pushimet, do të
gjejnë çmime jashtëzakonisht
të larta.
Edhe produktet ushqimore
elementare do të pësojnë rritje
domethënëse nga muaji
shtator deri në muajin nëntor,
ku një familje italiane do të
shpenzojë rreth 155 euro më
shumë se në të njëjtën
periudhë të vitit të kaluar. 

Edhe karburantet në Itali pritet
të rriten akoma, pasi është
ende në fuqi vendimi për
heqjen e akcizës, 30 centë për
litër. Vendim është në fuqi deri
në 20 shtator, por nuk dihet
nëse do të vijojë të qëndrojë pas
kësaj date, çka mund ta çojë një
litër karburant mbi 2 euro.
Rritja e çmimeve në Bashkimin
Evropian vjen kryesisht për
shkak të rritjes së çmimit të
gazit që po arrin në 300 euro për
megavatorë. 
Çmimi i gazit në Itali është rritur
nga 461 euro në 588 euro me
një diferencë prej 127 eurosh,
që do përkthehet në fatura më
të shtrenjta për fëmijët italianë
dhe çmimi i faturave të
energjisë elektrike do të rritet
nga 200 euro mesatarisht në
2021 në 280 euro sivjet.

Rritet inflacioni në Itali, shkon 8,4  për qind

PRISHTINË, 1 SHTATOR - Qeveria
e Kosovës ka njoftuar se
shtesat për fëmijë do t’i
përfitojnë edhe ata fëmijë që

kanë lindur në vitin 2012.
Aplikimi për të përfituar nga
këto shtesa është hapur të
enjten. “Sot hapet aplikimi

edhe për fëmijët e lindur nga 1
janari i vitit 2012 që të
përfitojnë nga shtesat për
fëmijë”, ka njoftuar Qeveria e

Kosovës. Aplikimi për Shtesa
për Fëmijë tashmë do të jetë
vazhdimisht i hapur në
platformën eKosova.

Shtesat për fëmijë, hapet aplikimi për të gjithë ata që kanë lindur në vitin 2012

Nga Joe PHELAN

Në tregimin e shkurtër të Liu
Cixin “Toka endacake”,botuar
për herë të parë në revistën
kineze “Science Fiction Ëorld”
në korrikun e vitit 2000, Cixin
portretizon një skenar në të
cilin udhëheqësit e planetit
bien dakord ta largojnë Tokën
nga sistemi diellor, për t’i
shpëtuar një shpërthimi të
afërt të Diellit që pritet të
shkatërrojë të gjithë planetët.
Natyrisht kjo histori bazohet
tek fanta-shkenca. Por a mund
të largohet vërtet Toka
ndonjëherë nga sistemi diellor?
“Kjo gjë nuk ka gjasa të
ndodhë”- thotë për Live
ScienceMateo Çerioti,
inxhinier i hapësirës ajrore dhe
pedagog i inxhinierisë së
sistemeve hapësinore në
Universitetin e Gllasgout në
Britani.
Por sipas tij termi “nuk ka
gjasa”, nuk do të thotë se është
“e pamundur”. “Toka mund të
largohet nga orbita e saj vetëm
nëpërmjet veprimit të një
objekti të madh ndëryjor,
qëfluturon nëpër hapësirën
ndëryjore, dhe që vjen në
sistemin tonë diellor duke
kaluar pranë Tokës”– thotë ai.

“Në një skenar të tillë, Toka dhe
objekti i madh qiellor do të
shkëmbenin energji dhe
nëmoment orbita e Tokës do të
ndryshonte. Nëse objekti do të
ishte i shpejtë, i madh dhe
mjaftueshëm afër, ai mund ta
projektonte Tokën drejt një
orbitë të drejtuar jashtë
sistemit diellor”- shton
eksperti.
Ndërkohë Timoti Dejvis, lektor
i fizikës dhe astronomisë në
Universitetin e Kardifit në
Mbretërinë e Bashkuar, bie
dakord se teorikisht Toka mund
të nxirret nga sistemi diellor,
dhe madje ka edhe hipotezën e
tij se si mund të ndodhë kjo.
“Planetet, në formën që
ekzistojnë sot, rrotullohen në
orbita të qëndrueshme rreth
Diellit.
Por nëse Dielli do të kishte një
kontakt të afërt me një yll tjetër,
atëherë ndërveprimet
gravitacionale të këtyre trupave
mund t’i tronditin këto orbita,
dhe të bëjnë që Toka të nxirret
nga sistemi diellor”– thotë
Dejvis.
Por ndërsa ky skenar është i
realizueshëm, Dejvis shton se
është tepër e dyshimtë nëse do
të ndodhë, të paktën në të
ardhmen e parashikueshme.
“Dukuri të tilla janë shumë të
rralla,” tha Davis. “Për

shembull, ne e dimë që ylli
“Gliese 710” pritet t’i afrohet
Diellit brenda 1 milion vjetësh,
por as kjo lëvizje nuk ka gjasa
të shqetësojë planetët e
sistemit”- thotë ai.
Pra ndërsa është e pamundur
që forcat e jashtme ta
detyrojnë Tokën të dalë nga
sistemi diellor në një kohë të
afërt, a mund të ndërtojë
njerëzimi makineri të afta për
ta zhvendosur planetin në një
shkallë të tillë që të përfundojë
duke ndryshuar orbitën?
“Energjia e nevojshme për të
zhvendosur Tokën nga orbita e
saj dhe për ta nxjerrë atë nga
sistemi diellor është shumë e
madhe, e barabartë me 1
sekstilion megaton (një 1 me
21 zero pas) bomba
bërthamore që shpërthejnë
menjëherë. Dhe kjo duket e
pamundur”- thotë Dejvis.
Edhe pse një ngjarje e tillë nuk
është aspak e mundur, çfarë do
të ndodhte nëse Toka do të
shkëputej nga sistemi diellor?
“Toka do të fluturonte në
hapësirën ndëryjore derisa të
kapej apo gëlltitej nga një yll
tjetër apo një vrimë e zezë”-
thotë Ceriotti, duke shtuar se
nëse Toka do të largohej nga
sistemi diellor, kjo do të sillte
shkatërrimin e shumicës dhe
ndoshta tëgjithë jetës në

planet.
“Nuk ka gjasa të vazhdojë të
ekzistojë atmosfera. Klima
globale e Tokës është shumë
delikate për shkak të një
ekuilibri të mirë të rrezatimit
që vjen nga Dielli dhe energjisë
së shpërndarë në hapësirën e
thellë. Nëse do të ndryshonte,
temperaturat do të ndryshonin
menjëherë dhe në mënyrë
dramatike”- thotë Çerioti.
Edhe Dejvis bie dakord që
shumica e jetës në Tokë nuk do
t’i mbijetonte largimit
kataklizmiknga sistemi diellor.
“Nëse Toka do të largohej nga
sistemi diellor, ka shumë të
ngjarë që do të zhdukej
shumica dërrmuese e jetës siç
e njohim ne. Gati e gjithë
energjia e përdorur nga
organizmat e gjallë të Tokës
buron nga Dielli, ose
drejtpërdrejt (bimët që bëjnë
fotosintezën), apo indirekte
(barngrënësit që hanë bimët,
dhe mishngrënësit që hanë
barngrënësit).
“Në këtë skenar, sa më shumë
që Toka të largohej nga Dielli,
aq më e ulët do të bëhej
temperatura e saj . Në fund do
të ngrinte plotësisht. I vetmi
burim natyror i nxehtësisë, do
të ishte prishja e elementeve
radioaktive në koren e Tokës të
mbetur nga formimi i sistemit

diellor.
Disa ekstremofilë
(kafshë/bimë që mund të
jetojnë në mjedise ekstreme)
mund të mbijetojnë falë kësaj
energjie, por jeta komplekse ka
të ngjarë të zhduket plotësisht.
Kjo nxehtësi radioaktive do t’i
lejonte Tokës vetëm të kishte
një temperaturë prej rreth
minus 230 gradë.  Në këto
temperatura do të ngrinte
pjesa më e madhe e
atmosferës, duke e lënë Tokën
si një botë të vdekur dhe të
akullt që lëviz midis yjeve–
shprehet Dejvis.
Duke parë larg në të ardhmen,
Çerioti mendon se sistemi ynë
diellor do të trazohet
shqetësohet aq shumë, saqë
Toka ose do të largohet prej tij,
ose do të shkatërrohet
tërësisht.“Ne parashikojmë se
galaktika jonë është në rrugën
e përplasjes me Andromedën,
galaktikën tonë fqinje më të
afërt pas afro 4.5 miliardë
vjetësh. Një përplasje e tillë në
shkallë të madhe të miliona
yjeve, ka të ngjarë të shkaktojë
një përçarje të madhe në
sistemin diellor. Po ashtu
parashikohet gjithashtu pas
rreth 5 miliardë vitesh Dielli të
bymehet dhe të gllabërojë
Tokën”– thekson Çerioti. /
“Live Science” – Bota.al

A mund të largohet ndonjëherë Toka 
nga sistemi ynë diellor?

FC Ferizaj transferon Borel Moukoko

Skuadra e Ferizajt e ka transferuar mbrojtësin Borel
Moukoko, i cili është nga Kameruni, por me nënshtetësi
gjermane. “Kemi kënaqësi t’ju informojmë se skuadra
jonë është përforcuar me mbrojtësin e krahut të majtë,
lojtarin nga Kameruni me nënshtetësi gjermane. Ai vjen
në Kosovë pas disa përvojave në futbollin gjerman. Ne i
dëshirojmë shumë suksese Moukokos me fanellën
tonë”, thuhet në njoftimin e skuadrës që drejtohet nga
Arbnor Morina.

Gazmend Husaj vazhdon karrierën në
Kuvajt

Volejbollisti i spikatur Gazmend Husaj ka vazhduar
karrierën përtej kufijve evropianë, në Kuvajt, te klubi
me të njëjtin emër, Kuvajt Club. Husaj, i cili është edhe
anëtar i bordit të Federatës së Volejbollit të Kosovës
(FVK), vazhdon karrierën në Kuvajt, pasi më herët
kishte luajtur dhe kishte fituar shumë trofe në vende si
Franca, Turqia, Italia, Maqedonia e Veriut, Shqipëria
dhe Emiratet e Bashkuara Arabe. Ai ishte volejbollisti
me minutat më të shumtë në ekipin nga Emiratet,
Shabab Al Ahli, me të cilën fitoi ligën në mars të këtij
viti. Po ashtu, ai ka qenë kapiten i Kombëtares së
Shqipërisë dhe mbetet volejbollisti më i mirë nga
Kosova i të gjitha kohëve.

Januzaj edhe zyrtarisht kalon te Sevilla

Adnan Januzaj do të vazhdojë të luajë në La Liga.
Januzaj është lojtari i ri i Sevillës. Ai ka nënshkruar për
katër vjet me ekipin nga Andaluzia. Transferimi u
zyrtarizua nga vetë klubi spanjoll. Januzaj u largua nga
Real Sociedadi si lojtar i lirë, kurse në të kaluarën ka
luajtur edhe për Manchester Unitedin dhe Borussia
Dortmundin. 

Festa e tepërt e Arsenalit ndaj Fulhamit,
Xhaka: Keni respekt për çdo klub 

Granit Xhaka u është kundërpërgjigjur disa
komentuesve të cilët e kritikuan Arsenalin për “festimin
e tepërt” kur fituan ndaj Fulhamit të shtunën, duke i
këshilluar ata që të tregojnë pak respekt për klubin e
Fulhamit. “Keni respekt për çdo klub! Nëse thonë se
nuk mund të festojmë sepse ishte Fulham, ata nuk e
respektojnë ekipin e Fulhamit. Ju i patë ata edhe të
martën kundër Brightonit, ata fituan përsëri. Pra, jepini
atyre një meritë, respektoni ata”, ka thënë Xhaka. “Nëse
nuk festojmë, ata na thonë ‘Pse nuk po festoni?’, nëse
festojmë, ata thonë ‘Pse po festoni?’. Kështu që
ndonjëherë nuk mund t’i bëni të gjithë të lumtur. Kjo
është puna jonë, kjo është ajo që ne duam të bëjmë. Ne
festojmë nëse fitojmë, nuk ka rëndësi kundër kujt”, ka
shtuar Xhaka.

SHKURT Skuadrat ‘ndezin motorët’
për edicionin e ri

PRISHTINË, 1 SHTATOR - Edicioni i ri
në Prince Caffe Superligën e
Kosovës në basketboll po pritet
me interesim të madh. Ky
edicion do të fillojë më herët për
shkak të pjesëmarrjes së
skuadrave kosovare në garat
ndërkombëtare. Kjo ka bërë që
të gjitha skuadrat e elitës t’i
fillojnë përgatitjet në fillim të
muajit gusht dhe janë gati për
edicionin e ri. Të gjitha skuadrat
janë duke zhvilluar ndeshje
miqësore, ndërsa garat e elitës
do të fillojnë në fundjavën e
ardhshme (10-11 shtator). Çdo
xhiro do të ketë derbi, kurse këtë
edicion Vëllaznimi është
inkuadruar në elitë, në vend të
Dritës dhe interesimi në Gjakovë

është i madh për basketboll,
ashtu siç është edhe në
Prishtinë, Pejë, Prizren,
Mitrovicë, Therandë dhe
Rahovec. 
Golden Eagle Ylli si kampion do
të marrë pjesë në kualifikimet e
Ligës së Kampionëve dhe nëse
dështon në këtë garë, do të jetë
në grupet e FIBA Europe Cup.
Në garën e fundit, në kualifikime
do të garojnë Trepça dhe Sigal
Prishtina. Mitrovicasit pikërisht
do të jenë mikpritës të grupit
kualifikues më 27-30 shtator,
kurse bardhekaltrit nëse nuk
arrijnë të jenë në grupet e FIBA
Europe Cup, do të garojnë në
Ligën ENBL, për herë të parë në
këtë garë. Po ashtu, skuadrat

kanë shprehur interesim edhe
për Ligën Ballkanike.
Transferimet gjatë afatit kalimtar
“kanë ndezur” edhe më shumë
rivalitetin në basketbollin e
Kosovës. Dardan Berisha te Sigal
Prishtina, Rodney Purvis dhe Arti
Hajdari te Peja, Erjon Kastrati e
Mikaile Tmusiq te Trepça,
Malcolm Armstead te Golden
Eagle Ylli, Meriton Ismaili te
Ponte Prizreni dhe Fisnik Rugova
e Altin Morina te Bashkimi, si
dhe Vëllaznimi e Rahoveci me
transferime vendore e të huaj,
kanë bërë që të rritet interesimi
për edicionin e ri, ndërsa
shikuesit po e presin me
padurim një superedicion dhe
një supergarë në elitë.

SUHAREKË, 1 SHTATOR - FC
Ballkani ka bërë histori në
futbollin e Kosovës. Do të
takohet me skuadrën e
famshme rumune, CFR
Cluj, në Ligën e
Konferencës. Kjo ndeshje
zhvillohet në stadiumin

“Fadil Vokrri” më 8
shtator, me fillim nga ora
18:45, ndërsa biletat kanë
filluar të shiten. Biletat për
këtë ndeshje do të shiten
vetëm online sipas
rregullave të UEFA-s,
derisa një person mund t’i

blejë deri në gjashtë
bileta. Tifozët e klubit
“Xhebrailat” janë të
vendosur në tribunën veri,
kurse çmimet e biletave
janë: veri dhe jug 5 euro,
lindje 10 euro, perëndim
15 euro dhe VIP 50 euro.

Dalin në shitje biletat për ndeshjen FC Ballkani - CFR Cluj

ZANDVOORT, 1 SHTATOR - Pas
zhgënjimit fundjavën e kaluar në
pistën belge të SPA-s, skuadra e
Ferrarit përgatitet për një tjetër
fundjavë të vështirë. Këtë herë
garohet në pistën holandeze të
Zandvoort, në shtëpinë e Max

Verstappenit, që do ta ketë
mbështetjen e gjithë publikut.
Mattia Binotto, drejtori sportiv i
“kokëkuqes”, është me këmbë në
tokë dhe nuk pret ndonjë
mrekulli në garën holandeze.
“Karakteristikat e pistës bëjnë që

ajo të jetë shumë e ashpër për
gomat dhe konsumi i tyre do të
jetë i madh. Kjo është një pikë e
dobët e jona”, ka thënë Binotto.
“Vështirë të mendosh për një
hakmarrje, ndaj duhet një
makinë e balancuar. Duhet

gjetur një e mesme mes një
makine që t’i menaxhojë mirë
gomat, sidomos ato të
përparmet dhe të jetë e shpejtë
në kthesa. Një garë e vështirë për
makinën dhe pilotët, të shohim”,
ka deklaruar Binotto.

Ferrari: Edhe Holanda e vështirë për ne, gomat po na penalizojnë 

Akanji paraqitet te City 

Manuel Akanji është lojtari më i ri i Manchester Cityt.
Lajmin e konfirmoi vetë klubi përmes një njoftimi në
rrjetet sociale. Ky transferim u kushtoi “Qytetarëve”
rreth 18 milionë euro. Lojtari ishte i kërkuar edhe nga
disa skuadra të tjera në Premierë Ligë, por i zgjodhi
kampionët anglezë si destinacion të ardhshëm.

Milani transferon Destin nga Barça 

AC Milani ka bërë një goditje befasuese 24 orë para
fundit të afatit kalimtar veror. Kampioni në fuqi i Italisë
ka siguruar shërbimet e mbrojtësit të djathtë amerikan,
Sergino Dest. Ky i fundit nuk ishte në planet e trajnerit
Xavi Hernandez dhe Barcelona ka pranuar ofertën e
gjigantit italian për huazimin e futbollistit. Ka qenë
eksperti i tregut të transferimeve, Fabrizio Romano që
ka zbuluar marrëveshjen e arritur mes dy klubeve. Dest
do t’i bashkohet Milanit si huazim për një vit, me
“Rossonerët” që kanë opsionin e blerjes për 20 milionë
euro në verën e vitit 2023, por që nuk është e
detyrueshme. 

Kloppi e quan ‘përgjigje të përkryer’
fitoren ndaj Newcastles

Trajneri i Liverpoolit, Jurgen Klopp, e ka quajtur
“përgjigje të përkryer” fitoren ndaj Newcastles, ku “The
Reds” shënoi golin e fitores në minutën e 98 të lojës.
“Në fund isha shumë i lumtur kur morëm aksionin e
fundit dhe ajo që Mo Salah dhe Fabio bënë ishte
absolutisht e jashtëzakonshme. Ishte përgjigjja e
përkryer ndaj asaj që kishte ndodhur. Më pëlqeu fitorja,
por duhet të kishim luajtur më shumë futboll.
Newcastle bëri shumë mirë me mënyrën se si na vuri
nën presion”, ka thënë Kloppi, i cili pretendoi se nuk
kishte parë asgjë, kur gjësende u hodhën nga bankina e
Newcastles në drejtim të stafit të Liverpoolit, kur po
festonin për golin e dytë, shkruan “Guardian”. “Nuk e
pashë, sinqerisht. U ktheva në anën tjetër për të festuar
dhe kur u ktheva u befasova”, ka shtuar Klopp.

Silva: Jam i lumtur në City 

Bernardo Silva nuk e ka ndër mend të lëvizë nga
Manchester City, ani pse gjatë gjithë verës është lidhur
me një kalim te Barcelona. 28-vjeçari është shprehur se
është i lumtur në klubin anglez dhe në këtë mënyrë ia
ka mbyllur dyert Barçës. “Nuk kam marrë oferta nga
Spanja. Unë qëndroj në Manchester City. Jam i lumtur.
Vendimi është marrë”, ka thënë Silva për “RAC1”.

SHKURT 

Serena Williams nuk e ka ndër
mend të ndalet. Tenistja
amerikane e ka shtyrë
pensionimin dhe çdo ditë e më
shumë po demonstron se nuk ka

gabuar. Ish-tenistja numër 1 në
botë ka impresionuar në rrethin e
dytë të turneut të madh të tenisit,
US Open, duke e mundur
bartësen numër 2 në botë, Anett

Kontaveit. 41-vjeçarja
momentalisht është e 605-ta në
botë, por kjo nuk e pengoi që ta
mundte estonezen 2-1 në sete,
6:7, 6:2 e 6:2. Në rrethin e tretë të

këtij turneu prestigjioz të tenisit,
Serena do të ketë punë me
australianen Ajla Tomljanovic, në
meçin që do të luhet të premten.
Williamsi ka paralajmëruar

pensionimin pas turneut US
Open, të cilin synon ta fitojë për ta
ngritur në 24 numrin e Grand
Slamit, në një karrierë të
jashtëzakonshme që e kishte.

Serena Williams kalon në rrethin e tretë të US Open

ROMË, 1 SHTATOR - Sulmuesi i
Kombëtares së Italisë, Andrea
Belotti, preferoi të kalonte te
Roma, ndërsa tashmë është
vënë nën urdhrat e trajnerit Jose
Mourinho. Një kalim interesant
për sulmuesin, i cili do të
mundësojë ta bëjë maksimumin
për t’i ndihmuar verdhekuqtë
për arritjen e objektivave.
Pikërisht është dita e
prezantimit të tij përballë
medieve si lojtar i Romës, në të
cilën Belotti ka theksuar se te
Roma ka gjetur një projekt
ambicioz të udhëhequr nga
Mourinho. “Kam kaluar një verë
të çuditshme, në fakt e
çuditshme ishte në përgjithësi
për tregun e transferimeve. Ka
shumë lojtarë që kanë mbetur të
lirë për një kohë të gjatë.
Prioriteti im ishte te vija në
Romë sepse e di që kam gjetur
një projekt të rëndësishëm, një
ekip dhe një klub me ambicie të
mëdha dhe kjo ishte ajo që më
duhej. Nuk kërkoja një kontratë
që do të më mbronte. Doja një
projekt dhe një situatë sportive.
Kjo ishte e duhura për mua dhe
Roma ishte mundësia e duhur
për mua. Nuk e kam menduar

aq shumë sepse Roma ka qenë
gjithmonë prioriteti im”, ka
thënë Belotti. “E di që ka një
lojtar të fortë si Abrahami këtu,

por për mua është një stimul për
ta përmirësuar veten dhe për të
bërë më të mirën”, ka shtuar
Belotti.

Belotti: Kalimi te Roma ishte
prioriteti im 

RALEIGH, 1 SHTATOR - “Në një
moment të jetës sime kam
menduar t’i jap fund gjithçkaje,
duke u larguar nga kjo botë. Kjo
ndodhi kur ishim në mes të
pandemisë”. Është kjo deklarata e
trishtë e dhënë nga basketbollisti
John Wall, një nga yjet e NBA-së
dhe më të paguarit. Lojtari që këtë
verë kaloi te Clippers, më tej
shton: “Unë dëmtova Thembrën
e Akilit, mamaja ime u sëmurë
dhe më pas ndërroi jetë. Po ashtu,
edhe gjyshja ime. Isha me
mamanë në krah kur kryente
kimioterapinë deri në frymën e
saj të fundit. Kam fjetur për tri ditë
me radhë në një divan”. Ylli i NBA-
së ka kaluar dy vjet të vështirë me
fanellën e Houstonit dhe tashmë i
kujton me trishtim ato çaste.
“Nëse dola nga ajo situatë mund

t’ia dal mbanë ndaj çdo situate
tjetër në jetë”, ka deklaruar John
Wall. “Për mua, fakti që jam
rikthyer është diçka e
jashtëzakonshme. Tifozët kanë
dëshirë të më shohin në fushë,

por edhe mbështetja e njerëzve
ishte e madhe”, ka thënë
organizatori, që mori
mbështetjen edhe të LeBron
Jamesit: “Jam krenar për ty vëllai
im”.

Wall: Doja t’i jepja fund jetës 
dy vjet më parë

“Policia e Kosovës i shërben gjithë popullit të Kosovës. Ky shërbim ofron mundësi të barabarta të 
punësimit për të gjithë shtetasit e Republikës së Kosovës dhe i mirëpret aplikacionet nga të gjithë 
personat e gjinisë mashkullore dhe femërore nga të gjitha komunitetet në Kosovë”.

"Policija Kosova služi celom narodu Kosova. "Policija Kosova pruža jednake mogu nosti 
zapošljavanja za sve gradjana Republike Kosova , i o ekuje aplikacije od svih muškaraca i 
žena iz svih zajednica na Kosovu "

� Alida Kalaveshi nga Gjakova shpall të
pavlefshme diplomën e sh.m. Ekonomike
“Kadri Kusari”.

� Rroni Rrahmani nga Gjakova shpall të
pavlefshme dëftesat e kl. X, XI, XII, dhe
certifikatën e maturës e Gjimnazit “Hjadar
Dushi” Gjakovë.

� Floriana Domgjoni nga Bishtazhini kk
Gjakovë shpall të pavlefshme dëftesën e plotë
sh.f.m.u. “At Gjergj Fishta” Bishtazhin, KK
Gjakovë. Nga kl. I-V dhe VI-IX.

� Aldi Cërmjani nga gjakova shpall të
pavlefshme dëftesat e kl. X,XI,XII të gjimnazit
“Hajdar Dushi”.

� Lumturie Rraci nga Gjakova shpall të
pavlefshme diplomën e Gjimnazit “Hajdar
Dushi” Gjakovë.

� Blerim Sylaj nga Gjakova shpall të
pavlefshme diplomën e sh.m. Teknike
“Nexhmedin Nixha”.

� Erëza Vokshi nga Gjakova shpall të
pavlefshme dëftesat e e kl.I, II, III, IV e
Gjimnazit “Hajdar Dushi” Gjakovë.

� “Ideade” Sh.P.K, shpall të pavlefshme
certifikatën e biznesit me NRB: 810070681.

� “Natyra” Sh.P.K, shpall të pavlefshme
certifikatën e biznesit me NRB: 810548729.

� “A&A Coatings” Sh.P.K, shpall të
pavlefshme certifikatën e biznesit me NRB:
810548216.

“Lami Project”, shpall te pavlefshme
certifikatën e TVSH-së me nr: 330172388.

� Lëshoj banesë me qira garsoniere në
Ulpian kati i parë, posedon tre shtretër dhe e
mobiluar. Preferohet për studenta ose
studente, një qift apo të tjerë. Çmimi është
185 euro. Tel: 044-812-875.

� Lëshoj garsonjer me qira në lagjen
Ulpiana kati i parë. Banesa është e mobiluar
dhe i plotëson të gjitha kushtet për banim,
preferohet për një qift apo tre studentë,
mund të merret për kohë të shkurt apo të
gjatë. Çmimi është 180 Euro. 
Tel: 044-812-875.

� Urgjentisht kërkoj një banesë me qera
ne Prishtine. Banesa duhet të ketë 1 ose 2
dhoma gjumi e mobiluar ose bënë edhe
e pa mobiluar. Çmimi prej: 200-250 €. Tel:

045-660-188

� Lëshoj lokalin më qira. Lokali është i
pasitur më të gjitha kushtet përcjellëse. Lokali
gjendet në lagjen e Boshnjakëve në
Mitrovicë. Për informata më të hollësishme
mund të na kontaktoni në këtë numër të
telefonit:049-392-275

� Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet elementare,
dy dhoma, kuzhinë e veçanet me pamje nga
parku me çmim sipas marrëveshjes tel: 045-
891-338 ose 049-616-139

>> SHPALLJE TË VOGLA <<

P R I S H T I N Ë

Duke u bazuar në Ligjin Nr. 03/L-214 për Vlerësimin e Ndikimit në 
Mjedis, Neni 20, pika 2 dhe 4, Kompania “Syla Group” Sh.p.k. Skenderaj, 
në bashkëpunim me Ministria e Mjedisit, Planifikimit Hapsinor dhe 
Infrastrukturës, organizojnë:   
 

DEBAT PUBLIK 
 
Për Raportin e Vlerësimit të  Ndikimit në Mjedis për  bazën për prodhimin 
e betonit në Klinë të Poshtme, Skenderaj. 

 

 
Debati publik do të organizohet për Raportin e Vlerësimit të  Ndikimit në 
Mjedis për prodhimin e betonit në Klinë të Poshtme, Skenderaj. 

Debati Publik do të organizohet edhe në mënyrë virtuale në platformën 
ZOOM  

Në linkun e mëposhtëm  mund të gjeni raportin e VNM-së për kompaninë 

